Հավելված
ՀՀմշակույթինախարարի
2019թ. ....N …. հրամանի
Ծ Ր Ա Գ Ի Ր
Պրահայում «Քվադրինալե» արվեստի միջազգային փառատոնին Արշակ Սարգսյանի «Ուտոպիական նորաձևություն» վերտառությամբ նախագծի ներկայացման
1. Կազմակերպության անվանում
«Հայաստանի ազգային պատկերասրահ» ՊՈԱԿ
2. Կազմակերպության գտնվելու վայր 
Ք. Երևան, Արամի 1
3. Ծրագիր
3.1 Բովանդակություն
Թեմա.«Վերափոխում» (Transformation).
Առաջադրված PQ 2019-ի կողմից։
Վերնագիր.«Ուտոպիական նորաձևություն» (Utopian Fashion)
Արվեստագետ.Արշակ Սարգսյան.միջազգային ճանաչում ունեցող նկարիչ, քանդակագործ, նկարիչ-ձևավորող, շուրջ 50 ցուցահանդեսների մասնակից՝ Հայաստանում և արտերկրում, ՀՀ Նախագահի մրցանակի դափնեկիր։Համադրող/համակարգող.Լիա Մխիթարյան, Լիլիթ Ստեփանյան
Արվեստի քննադատ.Վարդան Ջալոյան: 

«Ուտոպիական նորաձևություն» նախագծի արտահայտչաձևը նորարարական է և պերֆորմատիվ՝ սինթեզելով իր մեջ տեսողական, լսողական, շոշափելի և զգայական ընկալումները։ Ինստալյացիոն տարածության մեջ վեր խոյացած ապագայի շնչող հագուստները, այլ կերպ՝ կինետիկ քանդակները, հնարավորություն են տալիս հանդիսատեսին էքսպերիմենտի ենթարկելու ինքն իրեն՝ մտովի կրելու այդ հագուստները և գործի դնելու անձնական սցենարի և ռիտուալների (ծիսակարգ) սեփական տարբերակը։ Եթե հագնում ես քեզ ծանոթ հագուստ/համազգեստ (սամուրայի, տիեզերագնացի, բժշկի և այլնի) և հստակ գիտես տվյալ հագուստում քո դերը, ապա այս դեպքում դու ինքդ ես դառնում դերի ստեղծողը` հիմնվելով սեփական վերապրումների վրա`հագուստի միջոցով դառնալով նոր փոփոխության ձգտողը, քո սեփական ուտոպիայի ստեղծողը։
3.2 Նպատակ
Սկսած 1967թ.-ից իր ձևի մեջ եզակի Պրահայի Քվադրինալեն հանդիսանում է աշխարհի խոշորագույն և ամենաճանաչված արվեստի փառատոնը՝ բեմական և տարածական ձևավորման ոլորտում։ Այն կազմակերպվում է Չեխիայի մշակույթի նախարարության և Եվրոպական միության ջանքերով և անցկացվում 4 տարին ﬔկ անգամ: Այն համախմբում է աշխարհի շուրջ 60 երկիր, որոնցից յուրաքանչյուրը հանդես է գալիս յուրահատուկ ցուցադրություններով՝ բեմական, զգեստների դիզայնից մինչև լուսավորության, ձայնային դիզայնի դրսևորումներ։ 
Հատկանշական և կարևոր է Հայաստանի մասնակցությունը նման համաշխարհային արվեստի հարթակներում Հայաստանի տեսանելիության և ճանաչողության բարձացման առումով։ Այս տարի՝ 2019 թ.-ին, Հայաստանն արդեն 3-րդ անգամ իր մասնակցությունը կունենա (նախկինում՝ 2011, 2015) Պրահայի Քվադրինալեին՝ ներկայացնելով փառատոնի կողմից արդեն իսկ հավանության արժանացած«Ուտոպիական նորաձևություն» նախագիծը՝ ի ցույց դնելով Հայաստանում ժամանակակից արվեստի կարևորությունը և լուրջ ներուժը։ Փառատոնին մասնակցելով նման յուրօրինակ նախագծով՝ Հայաստանը ևս մեկ անգամ ճանաչելի է դառնում աշխարհին իր ժամանակակից արվեստով։ Ավելին, մասնակցելով Չեխիայի համար պետական կարևորություն ունեցող այս փառատոնին՝ Հայաստանը ամրապնդում է նաև Չեխիայի հետ իր կապերըարվեստի և մշակույթի ոլորտներում։
3.3
Անցկացման վայր
Պրահայի ցուցասրահ և Արդյունաբերական պալատ (Պրահա, Չեխիա) 
(The Prague Exhibition Grounds and Industrial Palace)

3.4
Անցկացման ժամկետ
Հունիսի6-16-ը
3.5
Ակնկալվող արդյունքներ
10-օրյա ցուցադրությունների արդյուքում ակնկալվում է շուրջ 180,000 այցելու 90 երկրներից՝ հաշվի առնելով նախորդ տարիների փորձը։ Հայաստանի նախագիծը ակնկալվում է, որ կլուսաբանվի շուրջ 20 և ավելի լրատվամիջոցների կողմից: Սոցիալական ցանցերում նախատեսվում է 50-ից ավել հրապարակումներ՝ այդ թվում նաև լուսանկարների, տեսանյութերի տարածում։ Փառատոնից առաջ և հետո նախատեսվում ենԶԼՄ-ների հետ հանդիպումներ՝ կազմակերպիչների և աջակիցների մասնակցությամբ։ 2019 թ.-ի Պրահա Քվադրինալեի պատկերագրքում կզետեղվի Հայաստանի նախագիծը, որը տարածվում է Պրահայում, ինչպես նաև աշխարհով մեկ՝ ցուցադրելով յուրաքանչյուր երկրի կարողությունները։  

